
GOUVÈNÈ CUOMO LANSE PLAN NAN ENTÈNÈT KI MONTRE NESESITE POU ADOPTE PWOJÈ‐LWA POU 

OGMANTASYON BAZ DONE ADN LÈ VIKTIM KRIM YO VINI NAN ALBANY POU BAY PRESYON POU YO 

ADOPTE LI 

 

 

Jodi a, Gouvènè Andrew M. Cuomo te anonse yon plan nan entènèt ki prezante anpil videyo ak temwayaj 

ekri moun ki viktim nan krim, manm fanmi yo, moun k ap sipòte viktim yo, ak ofisyèl lapolis toupatou nan 

eta a pou montre kijan li enpòtan pou adopte pwojè‐lwa pou ogmante Baz Done ADN Eta a. 

 

Moun ki pa t mouri nan krim vyolan yo, manm fanmi ki te pèdi viktim nan vyolans ak gwoup sipò viktim 

yo te vini nan Albany tou pou rankontre avèk lejislatè yo pou bay presyon pou yo vote pwojè‐lwa a. 

 

Plan ki montre temwayaj yo disponib nan sitwèb www.DNAstopscrime.com.  

 

Gouvènè Cuomo di konsa, “Mwen vle di mèsi pou tout moun ki te rakonte istwa yo nan sitwèb enpòtan 

sa a‐ sa bay kouraj pou re‐viv souvni sa yo pou ka toujou bay pwoteksyon pou Nouyòkè yo. Pwojè‐lwa sa 

a ap ogmante Baz Done ADN ki la deja epi pou kapab ede retire kriminèl yo nan lari, epitou pou ede 

moun ki inosan yo sòti nan prizon. Se rezon sa a ki fè chak Pwokirè Distri ak Cherif Konte ki nan eta a 

sipòte plan sa a. Nou bezwen zouti sa a pou asire nou bay jistis nan Eta New York.” 

 

Ansanm avèk moun ki te viktim nan krim vyolan yo, reprezantan gwoup sa yo te vini nan Albany tou 

madi a, tankou Joyful Heart Foundation, Crime Victims Treatment Center at St. Luke's‐Roosevelt Hospital 

Center, Safe Horizon, Crime Victim Assistance Center in Binghamton, Domestic Violence and Rape Crisis 

Program of Lewis County Opportunities in Lowville, Orange County Probation Department Crime Victim 

Assistance Program ak Child Advocacy Center of Putnam County. 

 

Depi yo te kreye Baz Done New York nan ane 1996, li te ede pwokirè yo jwenn prèske 2.900 konviksyon, 

epitou li te ede yo blanchi 27 Nouyòkè inosan. Men, Eta New York dwe rekonèt tout posiblite Baz Done 

ADN li, paske lwa eta a pèmèt yo fè prelèvman ADN sèlman nan 48 pousan delenkan ki kondane pou 

krim dapre Lwa Penal. Pou kounye a, se sèlman moun yo kondane pou yon krim oswa pou youn nan 36 

deli dapre Lwa Penal ki dwe bay yon echantiyon ADN.  

 

Pwopozisyon Gouvènè a ta egzije pou yo pran echantiyon ADN sou nenpòt moun yo kondane pou tout 

rès deli anba Lwa Kriminèl, ak pou nenpòt krim nan nenpòt lwa eta a, pa sèlman krim anba Lwa Kriminèl. 

Sa gen ladan krim tankou lè yon moun ap kondi machin pandan li sou dapre Lwa sou Veyikil ak Sikilasyon 

Machin, mechanste grav sou bèt dapre Lwa sou Agrikilti ak Mache, ak vyolasyon medikaman sou 

preskripsyon dapre Lwa sou Sante Piblik. Sena Eta New York te adopte Pwojè‐Lwa pou Ogmantasyon Baz 

Done ADN nan dat 31 janvye 2012. 

 

Elizabeth Glazer, Sekretè Adjwen New York pou Sekirite Piblik, di konsa: “Chak jou, n ap tann pou 

ogmante Baz Done ADN eta a, yon lòt dosye difisil rete la san solisyon, yon moun yo mal kondane chita 

nan prizon, epi nou riske youn nan manm fanmi nou yo vin viktim yon krim ki te ka evite. Kijan nou 

konnen sa? Paske nou gen prèv ki montre chak fwa nou te ogmante Baz Done yo, nou te rezoud plis 

krim. Se yon bagay ki senp.” 

 

Tina Stanford, Direktè Biwo Eta New York pou Sèvis pou Viktim, di konsa, “Piblikasyon pwopozisyon ADN 

Gouvènè Cuomo a ap yon bon posiblite pou Eta New York montre egzanp tèm Semèn Nasyonal 2012 

pou Dwa Viktim Krim: Pwolongasyon Vizyon an. Fason pou Jwenn Chak Viktim. Sou non tout Biwo Sèvis 

pou Viktim yo, k ap travay pou ofri yon rezo sekirite enpòtan pou viktim krim ki pa gen okenn kote ou yo 

mande èd, mwen sipòte pwopozisyon sa a avèk fyète, epitou mwen kwè l ap fè yon gwo diferans nan 

lavi moun ki viktim krim yo ak yon enpak pozitif sou sekirite piblik pou tout Nouyòkè yo.”  

 

Tynetta Megginson, pitit fi yon moun yo te ansasinen, di konsa, “Dinamik fanmi mwen te chanje lè nou 

resevwa yon apèl nan telefòn ki te fè konnen yo te jwenn manman mwen ansasinen ak trangle nan 

apatman li. Pandan sèt (7) ane edmi, fanmi mwen te rete tann nan agoni lè detektif yo t ap chèche, 

chèche nan lari a, fè entèvyou avèk plizyè moun, epi sa pa t bay okenn rezilta. Xavier Jones te fè krim ki 

mwen enpòtan apre li te ansasinen manman mwen, krim ki te ka fè yo kondane li ak trennen li nan 

lajistis pi bonè, epi sa ta ka diminye kantite tan fanmi mwen t ap soufri nan doulè, nwit san dòmi yo pitit 

mwen yo te pase, san yo pa t konnen si se te anplwaye lapòs la, si se te vwazen akote a, si se te yon 

zanmi ki te fè yon mechanste konsa sou fanmi nou. Yo di sa se yon pwojè‐lwa ki gen bon sans, epi mwen 

mande ou, itilize bon sans ou, epi pèmèt ogmantasyon sa a, kite pwojè‐lwa sa a pase.” 

 

Ann M., manman yon moun ki pa t mouri nan yon kadejak, di konsa, “Mwen te dwe rete tann 10 ane 

pou yo te trennen lajistis nonm ki te fè kadejak ak atak sou pitit fi mwen an. Mwen pa kapab kòmanse fè 

konnen soufrans fanmi mwen te genyen pandan yo t ap viv avèk laperèz pou nonm sa a te ka retounen 

ak fè nou mal ankò. Nou gen mwayen pou mete yon pwen final nan kalite tann sa a pou Nouyòkè yo. 

Nou gen mwayen pou idantifye kriminèl ki pi vyolan yo. Pou kisa nou pa fè sa? Pou kisa Nouyòkè yo dwe 

rete tann plis tan pou Baz Done ADN gen ladan tout kondanasyon pou krim ak deli dapre Lwa Kriminèl 

pou nou kapab kenbe kriminèl vyolan yo pi vit? Kèk moun ta bloke pasaj pwojè‐lwa enpòtan sa a 

menmsi yo dakò nèt avèk li. Mwen pa konprann sa. Sa senpleman twò enpòtan pou fè politik avèk li. 

Chak jou ogmantasyon bon sans sa a pran reta akòz politik, plis moun pèdi lavi yo, plis moun viktim, 

epitou plis kriminèl yo te ka kenbe ak mete nan prizon rete nan lari a. Apre plis pase yon peryòd dizan, 

Nouyòkè tankou mwen pa ta dwe gen pou rete tann pi lontan. Nou bezwen Lejislati Eta a pou vote 

pwojè‐lwa ogmantasyon Baz Done ADN nan kounye a.” 

 

Dènye ogmantasyon nan ane 2006 la, ki te fè deli nivo ba kalifye pou ADN, te pèmèt yo arete anpil 

santèn kriminèl. Pa egzanp: 

 Echantiyon ADN yo pran sou moun ki kondane pou deli ti vòl te asosye avèk 998 krim, 

ansanm avèk 53 ansasinay, 223 kadejak, 123 vòl, ak 427 vòl avèk zam.    

 Epitou, echantiyon ADN yo pran sou moun ki kondane pou vyolasyon kriminèl dezyèm 

degre te asosye avèk 30 ansasinay, 111 kadejak ak 123 vòl, pami lòt krim yo. 

 

Prelèvman yon echantiyon ADN se pa yon pwosesis chirijikal: delenkan ki kondane yo fwote andedan jou 

yo avèk yon tanpon. Answit, Sant Ankèt Kriminèl Lapolis Eta New York konvèti sibstans sa a an yon 

pwofil nimerik, ki inik pou delenkan an. Yo itilize pwofil la sèlman pou asosye delenkan ki kondane yo 

avèk prèv yo jwenn nan yon sèn krim, epitou yo asosye krim ki ka konsène menm delenkan an. Yo pa 

kapab itilize pwofil la pou okenn lòt rezon paske yo pran ADN nan kote ki sou mèch ki pa kapab idantifye 

ras, aparans, sante oswa konpòt man moun nan. 

 

San Ankèt Kriminèl Lapolis Eta New York ki nan Albany kapab travay sou 10,000 echantiyon ADN yo pran 

sou delenkan ki kondane yo chak mwa. Pwopozisyon Gouvènè a pou ogmantasyon an ap pote total la a 

mwens pase 7,000 pa mwa, epitou li p ap lakòz yon reta.  

 

Si yo adopte pwopozisyon Gouvènè a, pwopozisyon an ta vin anvigè nan dat 1ye oktòb, epi li pa ta 

retwo‐aktif. Answit, pwopozisyon an pa ta aplike pou timoun ki konsène nan zafè Tribinal Fanmi oswa 

pou delenkan jèn yo. 

